
«Լեռնային Ղարաբաղից բռնի տեղահանման արդյունքում Հայաստանի Հանրապետությունում ժամանակավոր պաշտպանության տակ վերցված կամ Հայաստանի Հանրապետության քաղաքացիություն ստացած (ունեցող) անձանց տրանսպորտային միջոցների պետական գրանցման և պետական հաշվառման գործողությունների կատարման բացառություններ սահմանելու մասին» ՀՀ կառավարության որոշման նախագծի
	1․ Տարածքային կառավարման և ենթակառուցվածքների նախարարություն
	07.06.2024թ.

	
	ԳՍ/21.1/18466-2024

	Առաջարկություններ և դիտողություններ չունի 
	Ընդունվել է ի գիտություն 

	2. Ֆինանսների նախարարություն
	10․06․2024թ․

	
	01/11-1/12399-2024

	Առաջարկություններ և դիտողություններ չունի
	Ընդունվել է ի գիտություն

	3. Արդարադատության նախարարություն
	10․06․2024թ․

	
	01/27.2/22626-2024

	«Լեռնային Ղարաբաղից բռնի տեղահանման արդյունքում Հայաստանի Հանրապետությունում ժամանակավոր պաշտպանության տակ վերցված կամ Հայաստանի Հանրապետության քաղաքացիություն ստացած (ունեցող) անձանց տրանսպորտային միջոցների պետական գրանցման և պետական հաշվառման գործողությունների կատարման բացառություններ սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը. 									1. Նախագծի 1-ին կետում հիշատակվող իրավական ակտը անհրաժեշտ է նշել կրճատ անվանմամբ՝ նկատի ունենալով «Նորմատիվ իրավական ակտերի մասին» օրենքի 17-րդ հոդվածի 8-րդ մասի պահանջը համաձայն որի՝ Հղում կատարելիս նորմատիվ իրավական ակտի լրիվ անվանումը հիշատակվում է նորմատիվ իրավական ակտում փոփոխություններ կամ լրացումներ նախատեսող կամ նորմատիվ իրավական ակտի գործողությունը դադարեցնող ակտում: Մյուս դեպքերում նորմատիվ իրավական այլ ակտի հղումներ կատարելիս կարող է նշվել իրավական ակտի կրճատ անվանումը:	

	










Ընդունվել է

	2. Նախագծով առաջարկվող դրույթների կապակցությամբ հարկ ենք համարում անդրադառնալ հետևյալ իրավակարգավորումներին.					«Ճանապարհային երթևեկության անվտանգության ապահովման մասին» օրենքի (այսուհետ՝Օրենք) 13-րդ հոդվածի 10-րդ մասի 1-ին կետի համաձայն՝ Տրանսպորտային միջոցի նկատմամբ սեփականության իրավունքի պետական գրանցումը մերժվում է, եթե` ներկայացված չեն սույն օրենքի 9-րդ հոդվածի 1-ին մասի «ժա» կետի հիման վրա Հայաստանի Հանրապետության կառավարության սահմանած` տրանսպորտային միջոցների պետական գրանցման համար պարտադիր ներկայացվող փաստաթղթերի ցանկով նախատեսված փաստաթղթերը, այսինքն, տրանսպորտային միջոցի նկատմամբ սեփականության իրավունքի պետական գրանցման համար Օրենքով, ի թիվս այլնի, սահմանված է արգելք, նաև Հայաստանի Հանրապետության կառավարության 2010 թվականի սեպտեմբերի  9-ի N 1251-Ն որոշմամբ (այսուհետ՝ Որոշում) նախատեսված փաստաթղթերը չներկայացնելու, կամ թերի ներկայացնելու հիմքով:											Այսպիսով,  հաշվի առնելով այն հանգամանքը, որ Օրենքի 13-րդ հոդվածով նախատեսվող կարգավորումներից խնդրո առարկայի վերաբերյալ նախատեսված չէ որևէ բացառություն, ուստի՝ նկատի ունենալով Հայաստանի Հանրապետության Սահամանադրության 5-րդ հոդվածի 2-րդ մասի պահանջը համաձայն որի՝ օրենքները պետք է համապատասխանեն սահմանադրական օրենքներին, իսկ ենթաօրենսդրական նորմատիվ իրավական ակտերը՝ սահմանադրական օրենքներին և օրենքներին, ինչպես նաև «Նորմատիվ իրավական ակտերի մասին» օրենքի 9-րդ հոդվածի 2-րդ մասի պահանջը համաձայն որի ՝ Նորմատիվ իրավական ակտը չպետք է հակասի հավասար կամ ավելի բարձր իրավաբանական ուժ ունեցող նորմատիվ իրավական ակտերին, գտնում ենք, որ առաջարկվող կարգավորումները ընդունվելու դեպքում դրանք կհակասեն ավելի բարձր իրավաբանական ուժ ունեցող գործող իրավական ակտերին, հետևաբար առաջարկվող փոփոխությունները անհրաժեշտ է դիտարկել վերոնշյալի կարգավորումների համատեքստում: 								
	ՉԻ ընդունվել
«Ճանապարհային երթևեկության անվտանգության ապահովման մասին» օրենքի 9-րդ հոդվածի 1-ին մասի «ժա» կետի համաձայն՝  Հայաստանի Հանրապետության կառավարությունը սահմանում է տրանսպորտային միջոցների պետական հաշվառման կարգը, պետական գրանցման և պետական հաշվառման համար պարտադիր ներկայացվող փաստաթղթերի ցանկերը, տրանսպորտային միջոցի սեփականության իրավունքի պետական գրանցման վկայականի և պետական հաշվառման փաստաթղթերի (ազգային ու միջազգային վկայագրերի, ժամանակավոր հաշվառման վկայագրի) ձևերը։ Այսինքն անհրաժեշտ փաստաթղթերի ցանկը ամեն դեպքում որոշում է կառավարությունը հետևաբար Կառավարությունը կարող է որոշել և դրանցից որևէ մեկը (կամ մի քանիսը) անհրաժեշտ չհամարել պետական գրանցում կատարելու համար, ինչը դիտարկել որպես օրենքին  հակասություն կարծում ենք արդարացված չէ։ Հաշվի առնելով վերոգրյալը կարծում են, որ Նախագծով առաջարկվող իրավակարգավորումները  չեն հակասում «Ճանապարհային երթևեկության անվտանգության ապահովման մասին» օրենքի (այսուհետ՝Օրենք) 13-րդ հոդվածի 10-րդ մասի 1-ին կետի իրավկարգավորումներին։

	[bookmark: _GoBack]Միևնույն ժամանակ Նախագծով նախատեսվող կարգավորումները առաջարկում ենք սահմանել Որոշման շրջանակներում, հաշվի առնելով այն հանգամանքը, որ Նախագծով առաջարկվող դրույթները (Որոշմամբ նախատաեսված կարգավորումներց սահմանվող բացառությունները) գտնվում են Որոշմամբ նշված լիազորող նորմերի կարգավորման առարկայի շրջանակներում:	
	ՉԻ ընդունվել

Նախագծով առաջարկվող իրավակարգավորումները պայմանավորված են կոնկրետ 1 իրադրության և 1 իրավահարաբերության համար այն է՝ Լեռնային Ղարաբաղից բռնի տեղահանման արդյունքում Հայաստանի Հանրապետությունում ժամանակավոր պաշտպանության տակ վերցված կամ Հայաստանի Հանրապետության քաղաքացիություն ստացած (ունեցող) անձանց տրանսպորտային միջոցների պետական գրանցումը և պետական հաշվառման գործողությունների կատարունը, իսկ ՀՀ կառավարության 2010 թվականի սեպտեմբերի 9-ի թիվ 1251-Ն որոշումը վերաբերում է համապատասխան իրավահարաբերություններ բոլոր դեպքերին։ Հաշվի առնելով վերոգրյալը, գտնում ենք, որ ՀՀ կառավարության 2010 թվականի սեպտեմբերի 9-ի թիվ 1251-Ն որոշմամբ սահմանված իրավակարգավորումներից բացարություն սահմանելը նույն որոշմամբ նպատակահարմար չէ։ 



ՀՀ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ

